
Aðalfundur Veiðifélags Laxdæla haldinn að 
Þrándargili 1-04-2019 kl: 20:00 

 
Jóhannes Haukur Hauksson setti fundinn, bauð fundarmenn velkomna og gerðir tillögu um að 
Sveinn Gestsson yrði fundarstjóri og Jón Steinar Eyjólfsson ritaði fundargerð. 
 
Ekki bárust aðrar tillögur og fól hann Sveini stjórn fundarins.  
 
Sveinn steig í pontu og spurði fundarmenn hvort þeir hefðu athugasemdir við fundarboðið, svo 
reyndist ekki vera.  
Hljóðupptökutæki vildi ekki fara í gang þannig að almennar umræður um lið 2, fiskiveg í 
Sólheimafoss og liður 3 önnur mál voru hljóðritaðar á síma fundarritara. 
 
Því næst athugaði hann mætingu og atkvæðisrétt fundarmanna. 
 

 
Jörð: Mætt Eigendur Umboð Greiðir atkvæði fyrir jörðina 

     

     

Fjósar: X Dalabyggð X Pálmi Jóhannsson 

Hrappsstaðir: X Svavar Jensson - Alvilda Þóra Elísdóttir X Svavar Jensson 

Hjarðarholt: X Björk Baldursdóttir - Ágúst Pétursson X Björk Baldursdóttir 

Spágilsstaðir: X Gísli Þórðarson - Ingibjörg Eyþórsdóttir X Gísli Þórðarsson 

Goddastaðir: X Ársæll Þórðarson X Ársæll Þórðarsson 

Lambastaðir: X Einar Kristjánsson X Einar Kristjánsson 

Gillastaðir 1:  Skúli Jónsson   

Gillastaðir 2: X Jón Ægisson X Skúli Einarsson 

Sámsstaðir 1: X Sigurður Eyjólfsson - Jón Steinar Eyjólfsson X Sigurður Eyjólfsson 

Sámsstaðir 2: X Sigurður Eyjólfsson X Sigurður Eyjólfsson 

Sámsstaðir 3: X Jón Steinar Eyjólfsson X Jón Steinar Eyjólfsson 

Hamrar:  
Helgi I Jónsson - Magnús Jónsson - Guðlaug 
Jóhannsdóttir   

Svalhöfði:  Elsa Gísladóttir   

Sólheimar 1: X Sólheimabúið ehf X Ámundi Brynjólfsson 

Sólheimar 2: X Sólheimabúið ehf X Ámundi Brynjólfsson 



Pálssel: X Ása Gísladóttir X Ólafur Sveinsson 

Lambeyrar: X Dön ehf X Skúli Einarsson 

Dönustaðir:  Fjöldi fólks   

Gröf:  Jóhann Hólm Ríkharðsson   

Svarfhóll: X Harald Óskar Haraldsson X Harald Óskar Haraldsson 

Engihlíð: X Harald Óskar Haraldsson X Harald Óskar Haraldsson 

Þrándargil: XXXX Veiðifélag Laxdæla   

Leiðólfsstaðir: X 
Bjarni Hermannsson - Unnsteinn Kristinn 
Hermannsson X Bjarni Hermannsson 

Hornstaðir: X Ása Gísladóttir X Halldór Gunnlaugsson 

Höskuldsstaðir: X Höska ehf Þórey Þórisdóttir - Monica Backmann X Unnsteinn Hermannsson 

Sauðhús: X Jón Egilsson - Sigurborg Valdimarsdóttir X Jón Egilsson 

Saurar: X 
Melkorka Benediktsdóttir - Jófríður 
Benediktsdóttir X Melkorka Benediktsdóttir 

Ás: X Systkinin frá Ási X Sæmundur Jóhannsson 

     

     

Alls 28 jarðir 22 atkvæði gild á fundinum   

 
 

1.1 Skýrsla stjórnar. 
 
Fundarstjóri gaf Jóhannesi orðið: 
 
Stjórn veiðifélags Laxdæla hefur unnið að nokkrum málum á starfsárinu, s.s nýrri arðskrá og 
fiskivegi um Sólheimafoss en þó er þetta sennilega með rólegri árum í langan tíma, enda búið 
að klára nokkur stór mál s.s sölu Ljárskóga og einnig er búið að gera nýjan samning við 
Hreggnasa. 
 
Rekstur félagsins gekk vel á síðasta ári og hægt var að greiða út tæplega 6 miljónum meira í 
arð af Laxá en reksrtaráætlun gerði ráð fyrir, og skýrist það að mestu leyti af minni 
rekstrarkostnaði og endurgreiðslu málskostnaðar. 
 Þetta endaði sem sagt í tæplega 6 miljóna meiri arðgreiðslum til eigenda sem verður að teljast 
jákvætt. 
Stjórn hefur  unnið áfram að gerð fiskivegar um Sólheimafoss, sem  við teljum að yrði mikið 
framfaraspor fyrir Laxá bæði með tilliti til laxaframleiðslu árinnar, en einnig yrði mikil aukning á 
arðsemi árinnar þar sem að við gerum ráð fyrir að  það  fjölgaði um eina stöng í ánni.  
Þetta mál fór Sigurður Már fiskifræðingur mjög vel yfir á síðasta aðalfundi. 



 
Stjórnin hefur haldið allmarga stjórnarfundi á starfsárinu ásamt því að sækja fundi þar sem var 
verið að fjalla um hagsmunamál stangveiðifélaga,almennt  s.s. áhrif laxeldis á villta laxastofna 
sem er mikið alvöru mál og áhyggju efni fyrir veiðiréttarhafa, einnig hvernig skuli fara með þá 
fjármuni sem eru í fiskræktarsjóði og fleira. 
Að auki vann stjórnin að undirbúningi að gerð nýrrar arðskrár fyrir Laxá, þegar söfnun á 
upplýsingum var langt komin höfðum við Jóhann Ríkharðsson samband við formann 
arðskrárnefndar til að fá leiðbeiningar um framhaldið, var okkur tjáð að sú arðskrárnefnd sem nú 
er að störfum tæki ekki að sér nein ný mál. 
Það ætti að skipa nýja nefnd á þessu ári og myndi hún taka nýja arðskrá fyrir Laxá til meðferðar, 
líklegt er að ný nefnd verði skipuð í Maí eða júní í ár. 
Og er það því verkefni næstu stjórnar að klára upplýsingapakkann og senda til nýrrar 
arðskrárnefndar. 
 
En að öðru það var farið með ca 30 laxa upp fyrir Sólheimafoss eins nokkur undanfarin  og var 
það gert í samstarfi við Hreggnasa einnig voru grafin hrogn í Skeggjagili fyrir ofan Sólheimafoss 
, það er ekki spurning í mínum huga að þessi fiskirækt mun og hefur skilað ánni miklu sem sést 
best á ágætri veiði síðasta sumar ,af okkar hálfu bar Jóhann Ríkharðsson hitann og þungan af 
þessu verkefni og ber að þakka honum sérstaklega það góða  starf. 
Það var rafveitt á allmörgum stöðum fyrir neðan og ofan Sólheimafoss, 
Og komu mælingar almennt vel út.  
Hreinsunardagurinn fór fram seinnipartinn í júní eins og undanfarin ár, helstu verkefni voru 
blettun á húsi og  pöllum einnig var rusl týnt úr ánni og fleira smálegt var framkvæmt. 
Veiði í Laxá síðastliðið sumar gekk vel og endaði áin í 1207 löxum, á móti 871 árið áður sem var 
nokkuð umfram væntingar miðað við seiðavísitölu 4 árum áður. 
Og  vonandi er það merki um það að breytingarnar sem hafa verið gerðar á veiði í Laxá ásamt 
ásamt nýtingu á svæðinu fyrir ofan Sólheimafoss séu að skila okkur þessum góða árangri. 
 Ég man ekki eftir fleiru sem vert væri að nefna, nema það að samstarf stjórnar hefur gengið 
ákaflega vel og ég vona að við náum að færa Laxá í Dölum á þann stall sem henni ber sem ein 
albesta laxveiðiá landsins og að sá arður sem hún skapar endurspegli það. 
Takk fyrir. 
 
Fundarstjóri sagði orðið laust um skýrslu stjórnar en enginn kvaddi sér máls. 
 
1.2 Ársreikningar  
Sæmundur Jóhannsson steig í pontu. 
 
Sæmundur  lagði fram og kynnti reikninga félagsins vegna Laxár, Helstu niðurstöður úr reikningi 
voru sem hér segir: 
 
 
Rekstrarreikningur: Rekstrartekjur alls kr:   40.099.632 

Rekstrargjöld alls kr:     9.769.822 



Rekstrarhagnaður fyrir fjármagnsliði kr   30.329.810 
Fjármagnsliðir kr:          40.817 
Greitt til eigenda kr:   -27.000.000 

Hagnaðu (tap) fært á eigendur kr:      3.370.627 
Fastafjármunir alls kr:    35.376.454 
Veltufjármunir alls kr:      7.803.619 
Eignir alls kr:    43.180.073 

Eigið fé og skuldir Eigið fé alls kr:    39.456.005 
Skuldir alls kr:      3.724.068 

Eigið fé og skuldir alls kr:    43.180.073 
 
Í rekstrarreikingi Ljárskóga kom fram að kr: 75.877.522 hefðu verið greiddar til eigenda en aðrar 
tölur stóðu á núlli. 
 
Enginn kvaddi sér hljóðs um reikningana og fundarstjóri bað fundarmenn að greiða atkvæði um 
þá. 
 
Reikningarnir voru samþykktir samhljóða. 
 
1.3 Rekstraráætlun.  
 Sæmundur steig aftur í pontu. 
 
 

Tekjur Áætlun 2019  
Rauntölur 
2018 Áætlun 2018 

Veiðileyfasala Laxá. 37,000,000  32,000,000 31,000,000 

Arður v. Þrándarkots 840,000  1,080,000 1,000,000 

Arður af sölu Ljárskóga 0  3,059,032 2,900,000 

Aðrar tekjur 500,000  624,400 500,000 

Arður greiddur af bankainnistæðu 5,000,000  0 0 

Endurgreiddur málskostnaður 0  3,336,200 2,600,000 

Styrkur úr fiskiræktarsjóði 0  3,500,000 3,500,000 

Tekjur alls 43,340,000  43,599,632 41,500,000 

     

     

Gjöld     

Útgreiddur arður 21,000,000  27,000,000 21,150,000 

Laun og launatengd gjöld 2,300,000  1,949,891 2,300,000 

Húsnæðiskostnaður 3,000,000  2,717,740 2,500,000 



Fiskirækt og rannsóknir 800,000  768,056 700,000 

Kostnaður vegna arðskrár 5,000,000  0 500,000 

Árgjöld til landssambanda 700,000  -154,129 700,000 

Lögfræðikostnaður 0  2,746,040 3,000,000 

Annar rekstrarkostnaður 1,500,000  1,102,353 1,850,000 

Fyrningar 600,000  639,871 700,000 

Kostnaðaráætlun við gerð laxastiga 8,100,000  0 8,100,000 

Lagt inná banka til næsta árs. 340,000  6,829,810  

Gjöld alls 43,340,000  43,599,632 41,500,000 

     

     

     

Þóknun til stjórnar og önnur laun:     

Fundarkaup formanns pr fund 16,000    

Fundarkaup stjórnarmanna pr fund 11,000    

Þóknun til formanns pr mán 30,000    

Þóknun til gjaldkera pr mán 10,000    

Þóknun til skoðunnarmanna hvors um sig 30,000    

V/akstrurs formanns pr mán 5,000    

V/aksturs gjalkera pr mán 15,000    

V/aksturs ritara pr mán 5,000    

Laun fyrir þrif, viðhald girðinga ofl pr/ klst 3,500    

Nýgirðingar skulu unnar skv. vegagerðartaxta     

Gröfuvinnu og tætingu skal greiða sér     

     

Lagt fram á aðalfundi Veiðifélags Laxdæla 1. 
apríl 2019     

 
 
Fundarstjóri gaf orðið laust. 
 
Bjarni Hermannsson steig í pontu og sagði að honum þætti vanta lið fyrir viðhald húsnæðis og 
vildi að hann hljóðaði uppá 2- 2,5 miljónir.  Jóhannes svaraði að ekki hefði verið gert ráð fyrir 
þessu en stjórn myndi bæta honum við. 
 



Unnsteinn Hermannsson spurði útí liðinn arð greiddan af bankareikning, Jóhannes svaraði 
honum. 
 
Fleiri kváðu sér ekki hljóðs og fundastjóri bar áætlunina undir atkvæði.  Áætlunin var samþykkt 
samhljóða. 
 
1.5 Kosningar. 
 
Aðalmenn í stjórn til þriggja ára, út ganga Jóhann Hólm Ríkharðsson og Jón Steinar Eyjólfsson. 
 
Jóhannes stakk uppá Jóni Steinari Eyjólfssyni  og Haraldi Óskari Haralds. 
Skúli Einarsson stakk uppá Einari Kristjánssyni og Bjarna Hermannssyni. 
Ámundi Brynjólfsson stakk uppá Ólafi Sveinssyni. 
Björk Baldursdóttir stakk uppá Ingibjörgu Eyþórsdóttur. 
 
Niðurstöður kosinga voru svohljóðandi: 
 
Jón Steinar fékk 20 atkvæði 
Harald Óskar fékk 15 atkvæði 
Einar fékk 2 atkvæði 
Bjarni fékk 2 atkvæði 
Ólafur fékk 4 atkvæði 
Ingibjörg fékk 1 atkvæði. 
 
Jón Steinar og Harald sitja því í stjórn til þriggja ára. 
 
Aðalmaður í stjórn til eins árs vegna brottflutnings Jóhannesar Hauks. 
 
Skúli stakk uppá Einari. 
Björk stakk uppá Ingibjörgu. 
Ámundi stakk uppá Ólafi. 
Jóhannes Haukur stakk uppá Pálma Jóhannssyni 
Sigurður Eyjólfsson stakk uppá Halldóri Gunnlaugssyni. 
 
Niðurstöður kosinga voru svohljóðandi: 
 
Einar fékk 2 atkvæði 
Ingibjörg fékk 3 atkvæði 
Ólafur fékk 11 atkvæði 
Pálmi fékk 4 atkvæði 
Halldór fékk 2 atkvæði 
 
Ólafur situr í stjórn til eins árs. 



 
 
 
Varamaður í stjórn til eins árs. 
 
Skúli stakk uppá Einari. 
Björk stakk uppá Pálma. 
 
Niðurstöður kosinga voru svohljóðandi: 
 
Einar fékk 5 atkvæði 
Pálmi fékk 17 atkvæði 
 
Pálmi situr sem varamaður í stjórn til eins árs. 
 
Skoðunarmenn reikninga voru tilnefndir Ársæll Þórðarson og Þórarinn Gunnarsson. 
Þeir voru samþykktir samhljóða. 
 
Skoðunarmaður til vara var tilnefndur Skúli Einarsson. 
Hann var samþykktur samhljóða. 
 
Fulltrúi á fund Landssambands Veiðifélaga var tilnefndur Jón Steinar og til vara Jón Egilsson. 
Þeir voru samþykktir samhljóða. 
 
Kaffihlé. 
 
2.0  Fiskivegur í Sólheimafossi. 
Fundarstjóri bauð Jóhannes Hauk velkominn í pontu. 
 
Fiskivegur um Sólheimafoss , var ræddur hér á síðasta aðalfundi, og fengum við greinargóðar 
upplýsingar þar að lútandi frá Sigurði Má fiskifræðingi, sem þekkir manna best Laxá í Dölum 
með tilliti til fiskiræktar. 
Hans mat er að þessi framkvæmd myndi auka seiðaframleislu laxár um 15-20 % 
Það er líka mat hans og fleiri t.d Hreggnasa að þessi framkvæmd myndi auka verðgildi og tekjur 
Laxár verulega þegar fram í sækir, þannig myndi meðalveiði per stöng hækka, og einnig er 
líklegt að hægt sé að fjölga stöngum  amk. um eina.  
Enda eru nokrir mjög falleigir veiðistaðir fyrir ofan foss þá sérstaklega inn í Skeggjagili. Ég ætla 
að lesa bréf er okkur barst frá Veiðifélaginu Hreggnasi. 
 
 
Veiðifélag Laxdæla,  
Jóhannes Haukur Hauksson formaður.  
 



Efni: Álit / umfjöllun um fiskveg í Sólheimafoss  
 
Undanfarin misseri hefur verið til umræðu að gera Sólheimafoss í Laxá í Dölum fiskgengan. 
Hreggnasi hefur ekki farið í grafgötur með þá miklu möguleika sem felast í að nýta þau búsvæði 
sem eru til staðar ofan laxgenga hluta Laxár í Dölum í dag, auk þess að nýta hliðarár.  
Erfitt reynist oft að meta árangur af slíku fyrr en eftir töluverðan tíma en áætla má að lax geti 
dreift sér án hjálpar um nærri 9 kílómetra svæði.  
Líklegast má telja að fiskar gangi upp að svokölluðum Hvítfossi í Skeggjagili.  
Megnið af rennsli Laxár ofan Sólheimafoss er úr Skeggjagili og þar hefur markvisst verið unnið 
að flutningi laxa og hrognagreftri hin síðustu ár. Allar mælingar styðja að búsvæði ofan foss sé 
reglulega gott og að árgangar séu nú þegar til staðar.  
Eigi lax greiðan aðgang upp laxastiga við fossinn í nánustu framtíð, er einnig hægt að vinna enn 
frekar í hrognagreftri og eftir atvikum laxaflutningum í fleiri læki og hliðarár Laxár.  
Til framtíðar má áætla að hægt verði að nýta eina stöng ofan foss, og nauðsynlegt að hefja 
strax tilraunaveiðar verði fiskvegur opnaður.  
Með því má meta möguleika til stangveiða og hvaða verðmæti liggja í þeim.  
Undirritaður hefur einnig komið því á framfæri við stjórn veiðifélags Laxdæla að Veiðifélagið 
Hreggnasi sé reiðubúið greiða þann mismun sem er á styrk fiskræktarsjóðs og kostnaðaráætlun 
vegna fiskvegs, gegn því að lengja leigutíma núgildandi samnings um 2. ár.  
 
Fh Veiðifélagsins Hreggnasa ehf  
Jón Þór Júlíusson 
 
 
Í dag eru u.þ.b 76 fiskivegir á Íslandi, 50 þeirra opna ný búsvæði sem voru alveg lokuð fyrir laxi, 
líkt og er hér í Laxárdal. 
Af þessum 76 fiskivegum Hefur Vífill Oddson hannað 25% af þeim eða 19 þeirra 
Þannig að það er engin á Íslandi sem hefur eins mikla reynslu af þessum framkvæmdum eins 
og hann. 
Efst í fyrirhuguðum fiskivegi er stálloka til að stýra vatnsmagni eða loka honum ef þurfa þykir, 
einnig hefur Sigurður Már sagt okkur að hann myndi lána laxateljara sem yrði settur í fiskiveginn 
til að fylgjast með göngum upp hann. 
Hugmyndin er einnig að loka leiðinni upp í Laxárvatn á vorinn og fjarlægja síðan eftir veiðitíma, 
yrði þetta gert með einhverskonar laxagirðingu. 
 
Hvað hefur gerst síðan við rædum þetta mál síðast: 

1. Styrkur frá fiskiræktarsjóði er komin inn á reikning félagssins kr 3.5 miljónir. 
2. Landeigendur að Sólheimafossi hafa líst þvi yfir skriflega  að þeir séu fylgjandi 

framkvæmdinni. 
3. Fiskistofa hefur gefið út leyfi fyrir framkvæmdinni. 



Þannig að nú vantar einungis samþykki fundarins, og í framhaldi af því framkvæmdaleyfi frá 
Dalabyggð. 
Ég er sannfærður um að fiskivegur um Sólheimafoss yrði mikið framfaraspor fyrir fiskirækt í 
Laxá, og myndi stórauka verðgildi Laxár þegar fram líða stundir, 
Og hvet ég ykkur öll til að samþykkja þessa framkvæmd. 
En ég ætla ekki að segja meira í bili takk fyrir. 
 
Fundarstjóri sagði orðið laust. 
 
Skúli kvaddi sér hljóðs og sagði að rétt væri eins og Jóhannes hefði komið inná að vel hefði 
verið farið yfir málið í fyrra en sagði að eitt þætti sér betra ef væri fastsett fyrirfram þ.e. að 
hvernig arði fyrir ofan laxastigann yrði skipt, það væri gott að sjá hvernig það kæmi út fyrir þá 
sem nú ættu laxgenga hlutann.  Skúli sagði einnig að ekkert hefði verið talað við eigendur 
Dönustaði eða Lambeyra en það yrði ekki litið framhjá eigendum þessara jarða þegar lax færi 
að veiðast ofan við fossinn. 
Ámundi steig í pontu og spurði um þá stöng sem bættist við hvort hún yrði hluta tímabils eða 
hvernig það væri hugsað. 
Jóhannes svaraði því að laxastigi kæmi ekki inní þá arðskrá sem vonandi kæmi á næsta ári  og 
hún væri minnst til 8 ára þannig að nægur tími væri til að sjá hvernig svæðið reyndist.  Ein stöng 
í lok þess samnings sem nú gildir gefur 8 miljónir.  Reyslan yrði að sýna hvaða tekjur yrði hægt 
að hafa af svæðinu fyrir ofan foss.  Seyðaframleiðslan stóreykst og lax sem leitar uppfyrir foss 
þarf að fara alla ánna.  30% af laxinum veiðist tvisvar en 10-15% veiðist þrisvar.  Fossinn er 
fullur af fiski sem reynir að fara uppá þetta svæði. 
 
Fundarstjóri sagði orðið laust en þar sem enginn vildi taka til máls bar hann upp tillögu stjórnar 
svohljóðandi: 
 
Aðalfundur veiðifélags Laxdæla haldin í Þrándarkoti þann 1 Apríl 2019. 
Samþykkir að fela stjórn veiðifélags Laxár í Dölum, að undirbúa og hefja framkvæmdir við 
fiskiveg um Sólheimafoss. 
 
Fundarstjóri sagði orðið laust en þar sem enginn vildi taka til máls bar hann tillöguna undir 
atkvæði. 
 
Fundarstjóri bað fundarmenn að gefa merki hvort þeir væru samþykkir eða andvígir. 
 
Tillagan var samþykkt með 20 atkvæðum en 2 voru á móti. 
 
 
3.0 Önnur mál. 
 
Björk tók til máls og benti á að útidyrahurðin væri ónýt. 
Sigurður sagði þá að það væri búið að fela honum að finna nýja hurð. 



Bjarni benti á að rúmfötin væru orðin léleg, Inga og Björk tóku að sér að fara í gegnum línið. 
 
Unnsteinn steig í pontu og skoraði á nýju stjórnina að safna arði Þrándargils saman og nota í 
viðhald hússins en ekki borga hann út.  Einnig skoraði hann á stjórn að sjá til þess að aðgangur 
að ánni yrði metinn í nýju arðskránni. 
 
Jóhannes upplýsti fundinn um að stjórn VL hefði sent inn umsögn um Laxeldisfrumvarpið.  Hann 
tók undir með Unnsteini að það þyrfti að hugsa vel um húsið. 
 
Fundarstjóri gaf orðið laust en enginn tók til máls. 
 
Jóhannes Haukur tók til máls þakkaði fyrir samstarfið þau ár sem hann var formaður en hann 
sagðist ætla að koma að veiða eftir sem áður.  Jóhannes minnti á þrifadaginn sem áætlaður er 
22. Júní.  Veiði byrjar þann 24. Júní. 
Jóhannes þakkaði fundarmönnum komuna og góðan fund og sleit fundi kl: 21:30 
 
 


